
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E VEZHGUESVE AFATGJATE NGA KOMITETI SHQIPTAR I HELSINKIT, PËR ZGJEDHJET E PJESSHME PËR  KRYETAR NË BASHKINË E DIBRËS TË DATËS 11 SHTATOR 2016 
Komisioni Qendror i Zgjedhjeve, në mbledhjen e datës 24.08.2016, me pjesëmarrjen e: 

shqyrtoi çështjen me:

OBJEKT:
Miratimi i vëzhguesve afatgjatë nga Komiteti Shqiptar i Helsinkit (KSHH) për zgjedhjet e pjesshme për kryetar në Bashkinë e Dibrës të datës 11 Shtator 2016 .

BAZA LIGJORE: 
Neni 23, pika 1, gërma ”a”, neni 6, pika 2, 4, 5, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, Vendimi nr.74, datë 08.08.2016, pika 8 e tij, “Për miratimin e disa afateve proceduriale që lidhen me zgjedhjet e pjesshme për kryetarin e Bashkisë  Dibër, që do të zhvillohen në datë 11.09.2016”, Udhëzimi  nr. 13, datë 22.04.2009 “Për procedurat e akreditimit dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare, përfaqësues të shteteve të huaja dhe mediave” 

V E R E N

Komiteti Shqiptar i Helsinkit me shkresën Nr.376 prot, datë 15.08.2016 i ka paraqitur kërkesën KQZ-së së bashku me dokumentacionin përkatës, për akreditimin e 8 (tetë) vëzhguesve afatgjatë, që do të angazhohen për vëzhgimin e zgjedhjeve për kryetar në Bashkinë Dibër. Kërkesa e paraqitur respekton afatin kohor të përcaktuar në pikën 8 të vendimit nr.74, datë 08.08.2016, “Për miratimin e disa afateve proceduriale që lidhen me zgjedhjet e pjesshme për kryetarin e Bashkisë  Dibër, që do të zhvillohen në datë 11.09.2016”.
Komiteti Shqiptar i Helsinkit është një organizatë joqeveritare e specializuar dhe e angazhuar për mbrojtjen e të drejtave të njeriut dhe me përvojë në vëzhgimin e proceseve zgjedhore dhe si e tillë është e  interesuar për të vëzhguar zgjedhjet për Bashkinë e Dibrës të datës 11 Shtator 2016. 
Nga shqyrtimi i dokumentacionit, Komisioni Qendror i Zgjedhjeve vëren se: Udhëzimi i KQZ-së, nr.13, datë 22.04.2009, “Për procedurat e akreditimit dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare, përfaqësues të shteteve të huaja dhe mediave” në nenin 4, pika b të tij parashikon se subjektet që kërkojnë të vëzhgojnë zgjedhjet duhet të paraqesin pranë KQZ-së ndër të tjera vërtetimin e regjistrimit në gjykatë si person juridik. Ky dokument   vërteton plotësimin e kritereve ligjore për organizatën jo qeveritare, në momentin e paraqitjes së kërkesës për akreditim.

Në kërkesën e paraqitur nga subjekti për akreditimin si vëzhgues për zgjedhjet për kryetarin e Bshkisë Dibër, mungon vërtetimi i regjistrimit si person juridik i “Komitetit Shqiptar të Helsinkit” në Gjykatën e Rrethit Gjyqësor Tiranë. 
PËR KËTO ARSYE
Bazuar në nenin 23, pika 1, gërma “a”, neni 6 , pika 2, 4,5  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 13, datë 22.04.2008 “Për procedurat e akreditimit  dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare përfaqësues të shteteve të huaja dhe mediave”, Komisioni Qendror i Zgjedhjeve:
V E N D O S I :
1. Të  miratojë kërkesën e Komiteti Shqiptar të Helsinkit për akreditimin e 8(tetë) vëzhguesve afatgjatë për vëzhgimin e procesit zgjedhor për kryetar në  Bashkinë e Dibrës të datës 11 Shtator 2016, sipas listës të përcaktuar në lidhjen Nr.1 , bashkëlidhur këtij vendimi.
2. Ky vendim hyn në fuqi menjëherë.

Miratimi i  vëzhguesve afatgjatë nga Komiteti Shqiptar i Helsinkit për Bashkinë e Dibrës të datës 11 Shtator 2016 .

